
UVOD

U skladu sa članom 17. Zakona o budžetima u Federaciji Bosne i Hercegovine („Službene novine Federacije Bosne i Hercegovine“, broj 102/13, 9/14, 13/14, 8/15, 91/15, 102/15, 104/16, 5/18, 11/19, 99/19, 25a/22 i 7/25) pripremljen je dokument Smjernice ekonomske i fiskalne politike Grada Visoko za period 2027.-2029.godina, što ima za cilj projekciju prihoda i primitaka, te rashoda i izdataka za pripremu budžeta 2027.godine. Do momenta izrade ovog Dokumenta Federalno ministarstvo finansija još uvijek nije dostavilo projekcije javnih prihoda za period 2027.-2029.godina obzirom da je u toku priprema i izrada Dokumenta okvirnog budžeta za period 2027.-2029.godina kako Federacije Bosne i Hercegovine tako i Zeničko-dobojskog kantona. Pri izradi dokumenta  Smjernice ekonomske i fiskalne politike Grada Visoko za period 2027.-2029.godina korištene su dostupne informacije, osnovni makroekonomski pokazatelji, srednjoročne projekcije, te procjene godišnjih prihoda i primitaka, odnosno rashoda i izdataka. Smjernice određuju pravac i osnovne ciljeve ekonomske i fiskalne politike, te visinu finansijskih planova korisnika budžetskih sredstava.

Smjernice pokrivaju sljedeće ključne oblasti:

· Strateške ciljeve ekonomske i fiskalne politike
· Osnovne makroekonomske pokazatelje
· Osnovne pokazatelje ekonomske i fiskalne politike
· Pretpostavke društvenog i privrednog razvoja za budžetsku i naredne dvije godine
· Procjenu prihoda i primitaka budžeta
Dokumentacionu osnovu za izradu ovog Dokumenta predstavljaju:

· dostupni analitički materijali Ministarstva trezora i finansija BiH i Federalnog ministarstva finansija,
· statistički pokazatelji i informacije

· podaci i projekcije Direkcije za ekonomsko planiranje pri Vijeću Ministara Bosne i Hercegovine, 
· podaci i projekcije Odjeljenja za makroekonomsku analizu Uprave za indirektno oporezivanje Bosne i Hercegovine, Federalnog ministarstva finansija, 
· Smjernice ekonomske i fiskalne politike Federacije Bosne i Hercegovine za period 2026.-2028.godine-Federalno ministarstvo finansija

· Smjernice ekonomske i fiskalne politike Zeničko-dobojskog kantona za period 2026.-2028.godine-Vlada Zeničko-dobojskog kantona

· Revidirane projekcije javnih prihoda za 2025.godinu i projekcije za period 2026.-2028.godina broj 05-12-5-4674/25-2-Federalno ministarstvo finansija

STRATEŠKI CILJEVI EKONOMSKE I FISKALNE POLITIKA 

Kandidatski status za članstvo u EU koji je Bosna i Hercegovina stekla u decembru 2022.godine traži intenziviranje rada na daljoj realizaciji mjera koje vode ka konačnom ostvarenju cilja, te je i ekonomska i fiskalna politika Federacije Bosne i Hercegovine i svih drugih nivoa vlasti u narednom periodu usmjerena ka implementaciji strukturnih reformi potrebnih za pristupanje EU. Strukturne reforme podrazumijevaju promjene ustroja privrede, odnosno institucionalnog i regulatornog okvira poslovanja u cilju osnaživanja privrede i uravnoteženja potencijalnog rasta.
Strategijom razvoja Grada Visoko za period od 2023.-2027.godine planiran je sistemski pristup razvojnom planiranju, te da se u kontinuitetu osigura ravnomjeran i održiv razvoj lokalne zajednice prvenstveno kroz nastavak i intenziviranje izgradnje i modernizacije infrastrukture, unapređenja u oblasti obrazovanja,zdravstva,kulture,sporta... sa posebnim fokusom na zaštiti i unapređenju životne sredine, energetske efikasnosti prostornog planiranja i zaštiti ljudi i imovine.
U cilju poticaja lokalnog razvoja neophodno je maksimalno koristiti sve raspoložive resurse kako bi povećali transparentnost, učinak i kontrolu u prikupljanju i potrošnji javnih sredstava, te unaprijedili efikasnost upotrebe resursa sa naglaskom na jačanju instrumenata zaštite okoliša i povećanja energetske efikasnosti.
U cilju unapređenje kvaliteta života građana, kvaliteta okoliša i javne infrastrukture kao bazni strateški fokus definisani su:
-  podsticati razvoj poduzetništva, promovirati održivu poljoprivredu i proizvodnju zdrave hrane –
Obzirom da je Visoko prepoznatljivo po poduzetničkoj tradiciji i iskustvu u različitim privrednim    granama i zanatstvu,potrebno je raditi na podizanju konkurentnosti privatnog sektora sa posebnim akcentom na sektor male privrede, poljoprivrede i prerađivačkih izvozno orijentisanih usluga.  Akcenat je potrebno staviti na unapređenje tehnoloških i proizvodnih procesa u skladu sa novim tehnologijama i digitalizacijom. Postoje potrebe za poboljšanjem postojeće i izgradnjom nove infrastrukture za potrebe razvoja privrede, a sve navedeno je u funkciji povećanja zaposlenosti na području Grada.Takođe je potrebno promovirati održivu poljoprivredu i proizvodnju zdrave hrane obzirom na raspoložive potencijale za njihov razvoj.
-  povećanje kvaliteta života stanovnika razvijanjem ljudskih potencijala, društvene infrastrukture i institucionalnih kapaciteta u oblasti obrazovanja,zdravstva,socijalne zaštite, sporta i kulture, bolje funcionisanje i unapređenje većeg stepena zaposlenosti –

Kvalitet života stanovnika na području grada uglavnom je određen kvalitetom i obimom javnih usluga i saradnjom sa civilnim društvom. Potreban je doprinos održivosti,jačanji i razvoju društvenog sektora i društvene infrastrukture. Preduzimanjem određenih mjera omogućit će se jačanje društvene povezanosti, inkluzije i unapređenja kvaliteta života svih stanovnika. U oblasti formalnog obrazovanja fokus će se usmjeriti na doprinos razvoju i proširenju obrazovne infrastrukture u cilju dostupnosti svim građanima i podjednakoj prostornoj raspoređenosti, iniciranje dogradnje, izgradnje i rekonstrukcije objekata obrazovnih institucija sa naglaskom na modernizaciju opreme.U oblasti zdravstva fokusirat ćemo se na razvoj infrastrukture i ponovnu izgradnju zgrade hitne pomoći. Nastavit će se sa razvojem sportske i kulturne infrastrukture i daljeg razvijanja uspostavljenih sadržaja. Značajan dio aktivnosti u ovoj oblasti odnosit će se na kulturu sjećanja i razvoj prigodnih sadržaja, te razvoj programa za bavljenje sportom i kulturom.
-  razvijati održiv turizam i osigurati očuvanje bogate kulturno-historijske baštine –

Kulturno nasljeđe Visokog obilježavaju spomenici koje karakteriše raznovrsnost od srednjovjekovne Bosne do danas. Kroz proces zaštite i uređenja kulturno nasljeđe treba prilagoditi potrebama savremenog čovjeka, te isto na najbolji način valorizirati i zaštititi. Održiv razvoj okoliša takođe je usko povezan sa razvojem turizma. Visoko posjeduje usvojene strateške dokumente na čemu bi se trebao temeljiti razvoj turizma. Potrebno je poboljšati kvalitet turističkih destinacija na području Visokog unapređenjem kulturnih i turističkih sadržaja.
-  održivi i ciljani razvoj i unapređenje javne infrastrukture –

 Poseban fokus se stavlja na okončanje aktivnosti na izgradnji najznačajnijih cestovnih koridora,izgradnju saobraćajne infrasrukture u gradu i poslovnim zonama, mjesnim zajednicama, širenje mreže javne rasvjete na prigradska područja, modernizaciju postojeće mreže javne rasvjete u cilju smanjenja potrošnje električne energije, proširenje sistema vodosnabdijevanja i kanalizacione mreže, proširenje gasnih instalacija, razvoj sistema selektivnog prikupljanja otpada i druga ulaganja u energetsku efikasnost. U oblasti stambene politike potrebno je prilagoditi širenje naselja zahtjevima održivosti. 
-  postizanje standarda efikasne i odgovorne javne uprave osposobljene za vođenje razvojnih procesa–

 Gradska uprava će osigurati standarde efikasne i odgovorne javne uprave kroz unapređenje organizacije službi, povećanje obučenosti kadrova i poboljšanje uslova za rad. U procesu razvoja službi potrebno je posebno akcenat staviti na razvoj digitalnih servisa u pružanju usluga i rada uprave, te unapređenje kapaciteta upravljanja razvojem. Potrebne su aktivnosti u smislu pojednostavljenja procedura i racionalizacije upravnih postupaka, postavljanje adekvatnih mehanizama kontrole i zaštite prava i interesa korisnika u postupku pružanja javnih usluga. U navedenim procesima je neophodno paralelno raditi na osnaživanju i opremljenosti mjesnih zajednica u cilju jačanja transparentnosti i ciljane potrošnje javnih sredstava.  
-  okolišni pristup u funkciji održivog i razvoja i podizanja kvaliteta živorta stanovništva–

 U cilju poboljšanja infrastrukture poduzet će se aktivnosti na njenom proširenju u svim segmentima, a naročito u dijelu vodovodnog i kanalizacionog sistema, gasnih instalacija i području selektivnog odlaganja otpada. Poseban fokus će se dati na utopljavanje objekata kolektivnog stanovanja i podršku utopljavanju individualnih stambenih objekata. U cilju unapređenja energetske efikasnosti iskoristit će se postojeći potencijali u cilju povećanja energijske konkurentnosti i proizvodnje energije iz obnovljivih izvora, te će se prioritet dati uvođenju mehanizama i instrumenata za upravljanje okolišem prvenstveno provedbom Plana upravljanja otpadom na području grada uz adekvatnu edukaciju stanovništva i podizanje ekološke svijesti
-  uspostava novih i praćenje postojećih poslovnih zona na teritoriji Grada–

 Evidentne su odlične predispozicije za ekonomski razvoj usljed geografskog položaja, razvijenosti poduzetničkog sektora, razvijenosti strateških putnih komunikacija, inicijative privatnog sektora, te sprenosti Grada da razvija pravne,institucionalne i druge potrebne okvire za uspješnu saradnju javnog i privatnog sektora i potrebnog ambijenta za razvoj privrede na području Visokog i regije kao cjeline. U Visokom su locirane poslovne (industrijske) zone različitih namjena koje su proizvodno-trgovačkog karaktera u kojima su dominantna mala i srednja preduzeća. Poslovne zone u gradu Visoko su: Ozrakovići, Čekrekčije, Kula Banjer i Topuzovo polje. 
Na temelju navedenih strateških fokusa definisani su sljedeći strateški ciljevi, prioriteti i mjere za njihovo ostvarenje:
· Unaprijediti poslovno okruženje sa promocijom turizma i kulturno-historijskog nasljeđa
Ovaj cilj će se realizirati putem poboljšanja lokalnog poslovnog okruženja i sistema zapošljavanja na način da se da podrška razvoju poduzetničke infrastrukture i aktivira promocija poduzetništva, poboljšavanjem efikasnosti i održivosti u poslovanju malih i srednjih preduzeća putem aktivne politike samozapošljavanja i zapošljavanja u saradnji sa višim nivoima vlasti, poboljšanjem razvoja poljoprivrede i ruralnih područja podrškom razvoju održive poljoprivredne proizvodnje, očuvanjem kulturno-historijskog nasljeđa kreiranjem turističkih ponuda, osiguranjem novčane podrške iz budžeta Grada za razvoj turističke infrastrukture putem sufinansiranja projekata za podizanje kvaliteta turističke ponude (planinarske, lovačke kuće i domovi, uređenje planinarskih staza i tematskih parkova, razvoja hotelijerstva,ugostiteljstva i drugih uslužnih djelatnosti), promovisanjem lokalnih turističkih lokacija i specifične gastronomske ponude (specifične delicije i suveniri, obogačivanje kulturnih sadržaja podrškom NVO sektoru i tradicionalnim obtima)  i obezbjeđenjem funkcionalnog turističkog ureda.
· Unaprijediti kvalitet okoliša i podršku efikasnoj putnoj i komunalnoj infrastrukturi u funkciji održivog razvoja i podizanja kvaliteta života stanovnika Grada Visoko
Ovaj cilj će se realizirati putem unapređenja putne i komunalne infrastrukture sanacijom i rekonstrukcijom postojećih cesta, izgradnjom novih cesta i mostova i izgradnjom kanalizacione mreže i obaloutvrda, proširenja sistema vodosnabdijevanja putem realizacije već ugovorenih projekata za proširenje područja vodosnabdijevanja, te povećanja ulaganja u energijsku efikasnost javnog, stambenog i sektora javne rasvjete proširenjem javne rasvjete i zamjene postojeće rasvjete LED rasvjetom i sufinansiranjem projekata povećanja energetske efikasnosti.
· Unaprijediti inkluzivan društveni sektor kroz stvaranje održivog društvenog okruženja 

Ovaj cilj će se realizirati putem podrške obrazovanju i zapošljavanju kroz stipendiranje i volontiranje, unapređenjem sigurnosti i zdravlja građana putem podrške preventivnim pregledima i podrške radu JU Dom zdravlja i hitne medicinske pomoći, unapređenjem sektora socijalne zaštite i socijalne uključenosti i unapređenjem sportsko-kulturnog života kroz jačanje nevladinog sektora i podršku sportskim aktivnostima i takmičenjima.
MAKROEKONOMSKE  I  FISKALNE PRETPOSTAVKE I PROGNOZE U  SREDNJOROČNOM PERIODU 
Federalno ministarstvo finansija je putem Kantonalnog ministarstva finansija, dostavilo revidirane projekcije javnih prihoda za 2025.godinu i za period 2026.-2028.godina, u oktobru 2025.godine.Projekcije su zasnovane na zvaničnim makroekonomskim prognozama Direkcije za ekonomsko planiranje (DEP) iz septembra 2025.godine.
Unatoč izazovima na međunarodnom nivou, kao što su slabljenje globalnog ekonomskog rasta, pojačanih inflatornih pritisaka i rasta kamatnih stopa, u 2024.godini ostvaren je ekonomski rast, koji prema revidiranim podacima DEP-a na nivou Bosne i Hercegovine iznosi 2,6 %. Glavni oslonac ostvarenog ekonomskog rasta bila je domaća tražnja kroz povećanje finalne potrošnje i investicija, dok je izvozna tražnja usljed pada izvoza i povećanja trgovinskog deficita imala negativan uticaj na rast BDP-a.Doprinos rastu privatne potrošnje imali su povećanje broja zaposlenih,povećanje plaća i penzija, te povećanje doznaka iz inostranstva, uz istovremeno usporavanje inflacije.
Kako se navodi u analizi DEP-a, trenutno raspoloživi statistički podaci ukazuju na to da se nastavio trend rasta i u 2025.godini, čime bi očekivana stopa ekonomskog rasta za 2025.godinu iznosila 2,3% sa istim najznačajnijim generatorima rasta kao u prethodnom periodu.

Prognoze DEP-a vezane za ključne agregate tržišta rada uzele su u obzir očekivani rast plaća i u privatnom i u javnom sektoru, vezan kako za primjenu Odluke o minimalnoj plaći u Federaciji BiH za 2025.godinu, tako i za redovna usklađivanje plaća vezana uz inflatorna kretanja, primjenu kolektivnih ugovora za pojedine grane, zadržavanje deficitarne radne snage i slično.Tako, procijenjena nominalna stopa rasta neto plaća za 2025.godinu iznosi 13,5% s tim da se prema revidiranim prognozama za 2025.godinu očekuje da bi broj zaposlenih lica mogao biti umanjen za 0,3%.Takođe se očekuju i značajni efekti izmjene Zakona o doprinosima U Federaciji BiH kojima je snižena ukupna stopa doprinosa koji se plaćaju na teret poslodavca (primjena od 01.07.2025.godine)-efekti su primjenjeni na kategorije prihoda koji direktno ili indirektno koreliraju sa navedenim izmjenama politika. 

Očekivana prosječna godišnja stopa ekonomskog rasta u Bosni i Hercegovini u periodu 2026.-2028.godina bi iznosila 2,9% sa napomenom da je važna odrednica naših ekonomskih kretanja prvenstveno trend ekonomskih kretanja u vanjskom okruženju, posebno u zemljama Europske unije, što se prvenstveno manifestuje kroz trgovinske i finansijske tokove. Slabljenje ekonomskog rasta glavnih trgovinskih partnera dovodi do usporenja naše spoljnotrgovinske razmjene.

Projekcije prihoda od indirektnih poreza bazirane su na srednjoročnom Planu naplate ukupnih prihoda na Jedinstvenom računu, preuzetom od Odjeljenja za makroekonomsku analizu Upravnog odbora Uprave za indirektno oporezivanje u oktobru 2025.godine.Temeljem srednjoročne prognoze kretanja krajnje potrošnje izvršena je procjena učešća Federacije Bosne i Hercegovine u međuentitetskoj raspodjeli, dok je projekcija raspoloživog dijela ovih prihoda za raspodjelu korisnicima u Federaciji Bosne i Hercegovine po godinama zasnovana na planu otplate vanjskog duga.
Revidirane projekcije prihoda od poreza na dohodak zasnovane su na trendovima naplate, a značajnim dijelom odražavaju efekte povećanja minimalne  plaće u 2025.godini, te uticaj ,kako je navedeno, izmjene Zakona o doprinosima u Federaciji BiH.Nisu uzete u obzir potencijalne nove promjene fiskalnih i poreznih politika u cilju rasterećenja poslovnog okruženja i poboljšanja finansijskog položaja do kojih bi moglo doći u narednom periodu. 
Srednjoročne projekcije javnih prihoda u Federaciji Bosne i Hercegovine prate makroekonomska očekivanja u kretanju faktora s kojima su u značajnoj korelaciji. Kod nekih stavki su uključeni i procijenjeni efekti pojedinih visokih rizika po ostvarenje prognoza.

	Makroekonomski pokazatelji za period 2023.-2028.

	Indikator
	Zvanični
podaci
	Projekcije

	
	2023.
	2024.
	2025.
	2026.
	2027.
	2028.

	Nominalni BDP u mil KM
	51.973
	55.091
	57.969
	60.992
	64.030
	67.211

	Nominalni rast u %
	11,7
	6
	5,2
	5,2
	5
	5

	BDP deflator (prethodna godina = 100)
	107,3
	103,4
	102,9
	102,5
	101,9
	101,8

	Realni BDP u mil KM (prethodna godina = 100)
	48.458
	53.299
	56.336
	59.496
	62.818
	66.018

	Realni rast u %
	4,1
	2,6
	2,3
	2,6
	3
	3,1

	Inflacija mjerena indeksom potrošačkih cijena u %
	6,1
	1,7
	3,9
	2,8
	2
	1,9

	Potrošnja u mil KM
	44.348
	47.560
	50.153
	52.459
	54.563
	56.527

	Realni rast u %
	3,6
	4,1
	2,2
	2
	1,9
	1,7

	Vladina potrošnja u mil KM
	9.548
	10.524
	10.924
	11.328
	11.781
	12.253

	Realni rast u %
	2,1
	2,8
	1,8
	2,2
	1,9
	2,1

	Privatna potrošnja u mil KM
	34.801
	37.036
	39.229
	41.130
	42.782
	44.274

	Realni rast u %
	4
	4,4
	2,3
	2
	1,9
	1,6

	Investicije (bruto) u stalna sredstva u mil KM
	11.878
	13.097
	13.935
	14.684
	15.748
	16.854

	Realni rast u %
	13
	10,2
	4,4
	3,3
	5,5
	5,5

	Vladine investicije u mil KM
	1.566
	1.831
	1.959
	2.145
	2.345
	2.579

	Realni rast u %
	7,2
	16,9
	2,9
	7,2
	7,4
	7,7

	Privatne investicije u mil KM
	10.311
	11.266
	11.976
	12.538
	13.404
	14.275

	Realni rast u %
	14
	9,2
	4,6
	2,6
	5,2
	5,1

	Uvoz  u mil KM
	27.806
	29.057
	30.881
	32.169
	33.853
	35.751

	Nominalni rast u %
	-1,5
	4,5
	6,3
	4,2
	5,2
	5,6

	Realni rast u %
	-1,3
	4,7
	4,2
	2,6
	3,5
	4,1

	Izvoz u mil KM
	21.931
	21.879
	22.973
	23.960
	25.447
	27.191

	Nominalni rast u %
	-0,5
	-0,2
	5
	4,3
	6,2
	6,9

	Realni rast u %
	-1,2
	-1,6
	3,3
	2,6
	4,6
	5,2

	Nacionalna bruto štednja u % BDP-a
	23,6
	23
	22,7
	23,2
	23,9
	24,8

	Bilans tekućeg računa u mil KM
	-1.157
	-2.129
	-2.550
	-2.580
	-2.542
	-2.544

	Rast u %
	-42,2
	84
	19,8
	1,2
	-1,5
	0,1

	Bilans tekućeg računa u % BDP-a
	-2,2
	-3,9
	-4,4
	-4,2
	-4
	-3,8

	IZVOR: DEP - septembar 2025.godine (podaci preuzeti – Revidirane projekcije prihoda za 2025.godinu i projekcije za period 2026.-2028.g ZDK-oktobar 2024.g)


Vlada Federacije Bosne i Hercegovine je u maju 2025.godine usvojila „Smjernice ekonomske i fiskalne politike Federacije Bosne i Hercegovine za period 2026.-2028.“ u kojima se pod pretpostavkom normalizacije geopolitičke i ekonomske situacije očekuje ekonomski rast po prosječnoj stopi od 2,9 % sa ključnim osloncem na rast privatne potrošnje i investicija. 

Pored navedenih eksternih, potencijalni rizik za realizaciju makroekonomskih projekcija predstavljaju i unutrašnji faktori kao što je složen sistem donošenja odluka, sporost u provedbi strukturnih reformi, zatim rizik migracije stanovništva, naročito mladih,obrazovanih i kvalificiranih kadrova.

Na osnovu svih faktora uzetih u obzir prilikom kreiranja smjernica i projekcija izrađene su konsolidovane projekcije ukupnog okvira javnih prihoda Federacije Bosne i Hercegovine za 2025.godinu i period  2026.-2028.godina objavljene od strane Federalnog ministarstva finansija.

	Konsolidovane projekcije ukupnog okvira javnih prihoda u FBiH za 2025.godinu i period 2026.-2028.

	Vrsta prihoda
	Projekcije

	
	2025.
	2026.
	2027.
	2028.

	I  POREZNI PRIHODI
	7.200.648.113
	7.527.894.046
	7.899.111.452
	8.266.144.363

	1.Prihodi od indirektnih poreza
	5.479.32.000
	5.738.416.480
	6.033.877.660
	6.318.300.340

	1.1.Prihodi od indirektnih poreza iz raspodjele sa Jedinstvenog računa
	4.448.697.643
	4.816.696.972
	5.159.900.349
	5.460.179.447

	1.2.Prihodi od indirektnih poreza za servisiranje vanjskog duga
	783.706.157
	667.963.508
	612.362.511
	587.903.893

	1.3.Prihodi od namjenske putarine za finansiranje autocesta i cesta
	245.428.200
	252.756.000
	260.614.800
	269.217.000

	1.4.Ostali indirektnih porezi (naknadne uplate prema propisima koji više nisu u primjeni) 
	1.500.000
	1.000.000
	1.000.000
	1.000.000

	2.Prihodi od direktnih poreza 
	1.721.316.113
	1.789.477.566
	1.865.233.792
	1.947.844.023

	2.1.Porez na dobit
	653.189.454
	654.309.273
	656.306.965
	658.566.902

	2.2.Porez na dohodak
	915.047.296
	976.835.963
	1.044.385.514
	1.118.017.905

	2.3.Porez na imovinu
	43.766.537
	46.628.869
	49.964.912
	53.524.997

	2.4.Porez na nasljeđe i darove
	7.398.257
	7.778.527
	8.178.344
	8.598.711

	2.5.Porez na promet nepokretnosti
	100.414.569
	102.924.934
	105.498.057
	108.135.508

	2.6.Ostali direktni porezi (naknadne uplate prema    propisima koji više nisu na snazi)
	1.500.000
	1.000.000
	1.000.000
	1.000.000

	II  DOPRINOSI
	6.100.024.854
	6.356.056.386
	6.748.123.835
	7.181.128.306

	1. Doprinosi za penzijsko i invalidsko osiguranje
	3.378.397.378
	3.513.533.273
	3.720.831.736
	3.951.523.304

	2.Doprinosi za zdravstveno osiguranje
	2.432.420.032
	2.536.573.066
	2.703.166.051
	2.885.537.887

	3..Doprinosi za osiguranje od nezaposlenosti
	289.207.444
	305.950.047
	324.126.047
	344.067.114

	III  NEPOREZNI PRIHODI
	1.563.120.148
	1.578.770.277
	1.599.906.392
	1.648.026.921

	1.Takse 
	139.294.304
	141.873.310
	144.771.669
	148.057.668

	2.Naknade i članarine
	656.560.324
	673.732.897
	693.476.327
	716.040.870

	3.Novčane kazne 
	86.436.364
	99.401.818
	114.312.091
	131.458.904

	4.Ostali neporezni prihodi
	680.829.156
	663.762.252
	647.346.306
	652.469.478

	UKUPNO (I+II+III)
	14.863.793.115
	15.462.720.710
	16.247.141.678
	17.095.299.589

	IZVOR: Federalno ministarstvo finansija (podaci preuzeti – Smjernice ekonomske i fiskalne politike Federacije BiH za period 2026.-2028.godine-maj 2025.g


Najvažniji faktor uticaja na razvoj u Bosni i Hercegovini u periodu od 2027.godine do 2029.godine osim unutrašnjih kretanja bit će i privredna kretanja u vanjskom okruženju, naročito u zemljama Evropske unije. Pored stabilizacije kretanja uzrokovanih pandemijom Covid-19 došlo je do novih poremećaja i usložnjavanja međunarodnih ekonomskih i političkih prilika usljed događaja u Ukrajini i na Bliskom istoku, te napetosti i ratova u više međudržavnih odnosa, sa negativnim posljedicama na svjetsku ekonomiju.  

Navedeno je već dovelo do rasta cijena i inflatornih kretanja.Vanjsko okruženje ima vrlo veliki uticaj na ekonomiju u Bosni i Hercegovini. U skladu sa najnovijim privrednim kretanjima međunarodne finansijske institucije su značajno korigovale projekcije privrednog rasta za zemlje Evropske unije. Povećanje složenosti vanjske i unutrašnje dinamike faktora privrednog rasta imalo bi značajno negativne posljedice za našu privredu i značajno bi smanjilo potencijalni privredni rast. 
Prevazilaženje krize i napredak se može ostvarivati i sa malim i usporenim mjerama, kao što je to slučaj u Bosni i Hercegovini.U slučajevima globalnih kriza naša ekonomija ionako nestabilna i osjetljiva,posebno pokazuje osjetljivost i manju sposobnost prilagođavanja nastalim uslovima,a posljedice traju duže nego u razvijenijim ekonomijama.
U našoj zemlji u vrijeme krize izazvane nestašicom roba, energenata i poremećaja na svjetskom tršištu usljed ratova na Bliskom istoku i u Ukrajini, došlo je do rasta cijena i inflacije, samim tim do pada kupovne moći stanovništva i usmjeravanja potrošnje na osnovne životne namirnice. S druge strane kao posljedica je došao rast prihoda budžeta svih nivoa vlasti što je dovelo do mogućnosti usmjeravanja ostvarenog suficita prema socijalno osjetljivim kategorijama stanovništva i  podršci privredi.

Bosna i Hercegovina se u septembru 2015.godine zajedno sa 192 države članice Ujedinjenih naroda obavezala na provedbu Programa održivog razvoja do 2030.godine, poznate kao Agenda 2030. koja se sastoji od 17 ciljeva održivog razvoja  i 169 podciljeva.Prvi korak njenog ostvarenja je izrada Okvira za ciljeve održivog razvoja u zemlji, što je zajednički dokument svih nivoa vlasti koji određuje šire smjerove razvoja kako bi vlasti na svim nivoima u kompletno društvo doprinijelo postizanju ciljeva održivog razvoja.
Na osnovu analize stanja održivog razvoja, uključujući ključne trendove,mogućnosti i prepreke, posebno u kontekstu pristupanja Bosne i Hercegovine Evropskoj uniji, obzirom da smo u decembru 2022.godine stekli status zemlje kandidata, identificirani su smjerovi održivog razvoja u pravcu dobre uprave i upravljanja javnim sektorom, pametnog rasta i razvoja društva jednakih mogućnosti, uz pretpostavku jačanja vladavine prava, borbe protiv korupcije i organiziranog kriminala, te upravljanja migracijama.

Pod pretpostavkom normalizacije vanjske i unutarnje dinamike u Bosni i Hercegovini u periodu od 2027.godine do 2029.godine očekuje se privredni rast otprilike 2,9%. Pojedinačno, u 2026.godini se očekuje stopa rasta 3,0%, u 2027.godini 3,1%,a u 2028.godini 3,3% u odnosu na prethodnu godinu. Predviđa se da će ključni pokretač privrednog rasta biti u ovom periodu biti domaća tražnja, koja će se povećati kroz rast privatne potrošnje  i ulaganja.

Povećanje ukupne privredne aktivnosti, posebno industrijske proizvodnje i građevinskih radova, uz rast zaposlenosti i prihoda od izvoza, trebali bi rezultirati većim raspoloživim dohotkom građana i rastom privatne potrošnje, što će biti ključno za privredni rast. Prognozira se da će prosječna stopa rasta privatne potrošnje u periodu od 2026.godine do 2028.godine iznositi 1,8%, a obzirom na visok stepen javne potrošnje u našoj zemlji očekuje se postepena stabilizacija javnih finansija putem smanjenja javnih rashoda i istovremenog povećanja javnih prihoda čime bi se ograničio rast javne potrošnje.
	Makroekonomski pokazatelji za BiH period 2024.-2028.

	Indikator
	
	

	
	2024.
	2025.
	2026.
	2027.
	2028.
	

	Nominalni BDP u mil KM
	34.379
	36.339
	38.156
	40.025
	42.066
	

	Nominalni rast u %
	7,5
	5,7
	5,0
	4,9
	5,1
	

	Realni BDP u mil KM 
	32.846
	35.410
	37.466
	39.339
	41.386
	

	Realni rast u %
	2,8
	2,7
	3,0
	3,1
	3,3
	

	Inflacija mjerena indeksom potrošačkih cijena u %
	
	3,0
	2,0
	1,9
	1,8
	

	Realni rast uvoza %
	
	3,6
	2,6
	3,6
	4,0
	

	Realni rast izvoza %
	
	3,4
	2,9
	4,7
	5,3
	

	IZVOR: DEP - mart 2025.godine (podaci preuzeti iz dokumenta Smjernice ekonomske i fiskalne politike Zeničko-dobojskog kantonaza period 2026.-2028.godine –Vlada Zeničko-dobojskog kantona


U 2024.godini je zabilježen skroman rast realnog BDP-a od 2,8% što je posljedica oštrog pada industrijske proizvodnje, te negativnih stopa rasta izvoza i uvoza, te inflacije, a što je direktna posljedica pada inostrane potražnje usljed loše ekonomske pozicije naših najznačajnijih vanjskotrgovinskih partnera. Skromni rast je prvenstveno rezultat rasta uslužnih aktivnosti, dok su proizvodne zabilježile pad ili niske stope rasta.
Buduće kretanje BDP-a će prvenstveno zavisiti od kretanja industrije i vanjske trgovine, a što je uslovljeno domaćom i ino tražnjom, ekonomskom aktivnošću naših trgovinskih partnera, inflacijom i geopolitičkom situacijom.  
Osnovne karakteristike fiskalne politike Federacije Bosne i Hercegovine u narednom periodu  povezuju se sa strateškim pravcima usmjerenim ka postizanju fiskalne održivosti u skladu sa kriterijima Evropske unije. Postizanje fiskalne održivosti podrazumijeva da država mora biti sposobna da dugoročno održi svoju potrošnju, poreze i druge politike bez ugrožavanja solventnosti ili neplaćanja svojih obaveza, a jedan od načina osnaživanja fiskalne održivosti je postizanje fiskalne konsolidacije, odnosno smanjenja budžetskog deficita i uravnoteženje budžeta usklađivanjem prihoda i rashoda.

Naglasak je na provođenju fiskalne discipline s ciljem smanjenja visine budžetskog deficita svih nivoa vlasti. Fiskalna konsolidacija u BiH vršit će se na prihodovnoj, a najviše na rashodovnoj strani budžeta. Ključni prioriteti u narednom srednjoročnom periodu su kreiranje povoljnog poslovnog ambijenta, podsticanje i rast investicija, što će biti podržano većim izdvajanjima za finansiranje infrastrukturnih projekata. Potrebno je i nastaviti sa poduzimanjem mjera na maksimalnoj racionalizaciji troškova javne uprave,odnosno jačanju  fiskalne discipline i kontrole budžetske potrošnje. 
KRETANJE PRIHODA U SREDNJOROČNOM PERIODU

Projekcije javnih prihoda za period 2027.- 2029. godina usko su vezane za privredne aktivnosti, te uticaj ključnih makroekonomskih pretpostavki od kojih zavisi razvoj. U Federaciji BiH, javni prihodi po osnovu poreza, taksi, naknada, doprinosa i drugih prihoda ostvaruju se, prikupljaju i raspoređuju
prema važećim propisima na teritoriji Federacije BiH, a služe za finansiranje funkcija Federacije, kantona, jedinica lokalne samouprave i Upravitelja cesta i ostalih korisnika javnih prihoda.
Strukturu javnih prihoda Grada Visoko čine prihodi po osnovu indirektnih poreza, poreza na dohodak, poreza na imovinu, zatim po osnovu neporeznih prihoda kao što su administrativne takse, posebne naknade i takse i drugi neporeski prihodi, te primljeni tekući i kapitalni transferi iz budžeta viših nivoa vlasti.U strukturi ukupnih prihoda najveće učešće imaju prihodi od indirektnih poreza.

Prihodi prikupljeni po osnovu ovih poreza uplaćuju se na Jedinstveni račun Uprave za indirektno oporezivanje BiH, a raspodjela se vrši na sljedeći način:
-  prvo se izdvajaju sredstva na račun rezervi,

-  zatim sredstva za finansiranje Institucija BiH,

-  ostatak prihoda se raspoređuje FBiH, RS-u i Brčko Distriktu, u skladu sa prethodno utvrđenom

 formulom koju utvrđuje Upravni odbor Uprave za indirektno oporezivanje BiH,

-  iz entitetskih udjela se izdvajaju sredstva potrebna za finansiranje vanjskog duga (na osnovu učešća  entiteta u vanjskom dugu, a uplaćuju se direktno budžetu Institucija BiH).
Prema Zakonu o pripadnosti javnih prihoda u FBiH ("Službene novine FBiH" broj: 22/06, 43/08, 22/09, 35/14, 94/15 i 17/22), prihodi od indirektnih poreza se dalje raspodjeljuju između: Federacije (36,20%), kantona (51,23%), lokalnih samouprava (8,42%), Upravitelja cesta (3,90%) i Grada Sarajeva (0,25%).
Očekivana naplata prihoda od indirektnih poreza iz raspodjele sa Jedinstvenog računa Uprave za indirektno oporezivanje u 2025.godini iznosi 5.232,4 miliona KM i u odnosu na 2024.godinu pretpostavlja rast za 5,8% ili za 287,7 milion KM. Nakon odbitka planiranih sredstava namijenjenih za otplatu vanjskog duga u iznosu od 783,7 milion KM, projekcija ukupnog raspoloživog dijela prihoda od indirektnih poreza za dalju raspodjelu korisnicima u Federaciji Bosne i Hercegovine, odnosno njihovu budžetsku potrošnju, iznosi 4.448,7 miliona KM i u odnosu na 2024.godinu veća je za 9,1% ili za približno 372,4 milion KM.

Prateći plan ukupne naplate prihoda na Jedinstvenom računu pretpostavljen od strane Odjeljenja za makroekonomsku analizu Upravnog odbora Uprave za indirektno oporezivanje (OMA), kao i projekciju kretanja koeficijenta učešća Federacije Bosne i Hercegovine u međuentitetskoj raspodjeli, baziranog na prognozama ostvarenja krajnje potrošnje, predviđa se da će u 2026.godini ukupno  doznačena sredstva od indirektnih poreza za Federaciju Bosne i Hercegovine biti veća za 4,8%, dok  očekivana prosječna godišnja stopa rasta u 2027. i 2028.godini iznosi 5%.
Plan prihoda po osnovu ovog poreza za ZDK za 2025.godinu po Revidiranoj projekciji dostavljenoj od strane Federalnog ministarstva finansija iznosi 357,1 miliona KM, a za 2026.godinu se projicira 381,5 miliona KM, 406,1 miliona KM za 2027.godinu, te 426,5 miliona KM za 2028.godinu. 
	Projekcija prihodi od indirektnih poreza za ZDK i općine/gradove ZDK za 2025.-2028.godinu iz raspodjele sa Jedinstvenog računa

	 
	 
	 
	 
	 
	u KM

	VRSTA PRIHODA
	
	PROJEKCIJA

	
	
	2025.
	2026.
	2027.
	2028.

	1.1. Kantonalni budžet
	
	357.058.900
	381.488.349
	406.094.997
	426.459.585

	1.2. Općinski/gradski budžeti
	
	61.481.583
	65.380.230
	69.597.366
	73.087.489

	1.2.1. Breza
	
	2.325.365
	2.464.803
	2.623.787
	2.755.363

	1.2.2. Doboj Jug
	
	611.738
	657.822
	700.253
	735.369

	1.2.3. Kakanj
	
	6.664.526
	7.081.742
	7.538.526
	7.916.563

	1.2.4. Maglaj
	
	3.978.198
	4.198.693
	4.469.516
	4.693.650

	1.2.5. Olovo
	
	1.751.623
	1.847.587
	1.966.760
	2.065.388

	1.2.6. Tešanj
	
	6.972.295
	7.491.865
	7.975.103
	8.375.034

	1.2.7. Usora
	
	965.102
	1.027.340
	1.093.605
	1.148.446

	1.2.8. Vareš
	
	1.424.856
	1.498.373
	1.595.021
	1.675.007

	1.2.9. Visoko
	
	6.045.189
	6.432.040
	6.846.918
	7.190.273

	1.2.10. Zavidovići
	
	6.402.353
	6.789.376
	7.227.302
	7.589.732

	1.2.11. Zenica
	
	19.100.669
	20.315.340
	21.625.714
	22.710.186

	1.2.11. Žepče
	
	5.239.670
	5.575.247
	5.934.860
	6.232.478

	IZVOR: Sektor za poreznu politiku i javne prihode Federalnog  ministarstva  finansija (podaci preuzeti iz dokumenta Smjernice ekonomske i fiskalne politike ZDK za period 2026.-2028.g)

	


Porez na dohodak regulisan je Zakonom o porezu na dohodak ("Službene novine FBiH", broj: 10/08,

09/10, 10/11, 44/11, 7/13 i 65/13) i odnosi se na dohodak: od nesamostalne djelatnosti, od samostalne djelatnosti, od imovine i imovinskih prava, od ulaganja kapitala i od dobitaka ostvarenih učešćem u nagradnim igrama i igrama na sreću.
Zakonom o pripadnosti javnih prihoda u FBiH i Zakonom o pripadnosti javnih prihoda na području

ZDK ("Službene novine ZDK", broj: 1/06, 2/06, 5/06, 7/09 i 12/13) propisano je da 34,46% naplaćenog prihoda od poreza na dohodak pripada općinama Zeničko-dobojskog kantona sa izuzetkom općine Žepče kojoj je ustupljeno 44,46%.

Prateći očekivanja vezana za tržište rada i očekivani rast broja zaposlenih, te rast minimalne i prosječne plate, što je dijelom vezano i za prilagođavanje inflatornim kretanjima očekuje se da će nivo prihoda od poreza na dohodak u 2025.godini iznositi 915 miliona KM. Prateći makroekonomske prognoze izvjesno je pretpostaviti stope rasta za 2026.,2027. i 2028.godinu u iznosima od 6,7%; 6,9% i 7,1%.

U sljedećoj tabeli su date projekcije Federalnog ministarstva finansija za ukupne prihode od poreza na dohodak Zeničko-dobojskog kantona i jedinica lokalne samouprave.
	Prihodi od poreza na dohodak

	
	 
	 
	 
	 
	u KM

	VRSTA PRIHODA
	
	PROJEKCIJA

	
	
	2025.
	2026.
	2027.
	2028.

	1. Porez na dohodak
	
	128.904.759
	140.219.923
	152.754.797
	166.776.635

	1.1. Kantonalni budžet
	
	84.484.179
	91.900.137
	100.115.494
	109.305.406

	1.2. Općinski/gradski budžeti
	
	44.420.580
	48.319.785
	52.639.303
	57.471.228

	Izvor:Sektor za poreznu politiku i javne prihode Federalnog ministarstva finansija (podaci preuzeti iz dokumenta Smjernice ekonomske i fiskalne politike ZDK za period 2026.-2028.g)


Prihodi od poreza na imovinu uključuju porez na imovinu, porez na nasljeđe i darove i porez na promet nepokretnosti, a njihova naplata je regulisana kantonalnim zakonima i propisima jedinica lokalne samouprave i samim tim je teško uspostaviti uporedivost trendova kretanja.

Prema pojedinačnim projekcijama svake od navedene tri kategorije prvenstveno prema tekućem trendu naplate,uz maksimalan oprez, projicirana godišnja stopa rasta ovih prihoda iznosi 3,6% za period 2026.-2028.godina.
Prateći tekuće trendove u naplati, procijenjeni iznos ukupnih neporeznih prihoda u Federaciji Bosne i Hercegovine u 2025.godini iznosi 1.563,1 miliona KM sa stopom rasta od 15,1% ili za 204,8 miliona KM. 

Treba uzeti u obzir da ukupni neporezni prihodi uključuju širok spektar prilično varijabilnih prihoda koji nemaju kontinuiran obrazac kretanja. Projicirane stope kretanja ovih prihoda za 2026.,2027. i 2028.godinu iznose 1%, 1,3% i 3%, a na osnovu prognoza makroekonomskih kretanja, kretanja prihoda koji su u korelaciji sa istim, te trenda kretanja naplate ovih prihoda od krajnjih korisnika u tekućem periodu.  
UKUPNI PKVIRNO PROJICIRANI PRIHODI GRADA VISOKO ZA PERIOD 
                                                2027.-2029.GODINA

	Projekcija prihodi Grada Visoko za period 2027.-2029.godinu

	Vrsta prihoda
	Ostvareno 2025.
	Plan
2026.
	Projekcija

	
	
	
	2027.
	2028.
	2029.

	UKUPNA SREDSTVA
	30.620.206,85
	34.335.000,00
	35.000.000,00
	37.500.000,00
	40.000.000,00

	Poreski prihodi
	14.247.036,72
	15.197.200,00
	16.540.000,00
	17.510.000,00
	18.500.000,00

	Neporeski prihodi
	4.099.893,40
	6.027.800,00
	6.460.000,00
	6.790.000,00
	7.020.000,00

	Transferi
	10.671.889,32
	12.210.000,00
	12.000.000,00
	13.200.000,00
	14.480.000,00

	Primici
	1.601.387,41
	900.000,00
	0,00
	0,00
	0,00


Datum: 06.05.2026.g              




         GRADONAČELNIK
Broj:01/1-02-887/26    




                  mr.sci. Mirza Ganić dipl.ing.

